MINUTI  


KAMRA TAD-DEPUTATI


L-ERBATAX-IL PARLAMENT


KUMITAT TAL-KONTIJIET DWAR L-UFFIĊĊJU NAZZJONALI TAL-VERIFIKA


LAQGĦA NRU 20


It-Tlieta, 16 ta’ Settembru 2025

Il-Kumitat tal-Kontijiet dwar l-Uffiċċju Nazzjonali tal-Verifika ltaqa' fil-Parlament, il-Belt Valletta, fit-3.10 p.m.  

L-Onor. Ian Borg, Deputat Prim Ministru u Ministru għall-Affarijiet Barranin u t-Turiżmu, President tal-Kumitat, ippresieda.


PREŻENTI

Is-Segretarju Parlamentari għall-Indafa Pubblika l-Onor. Glenn Bedingfield, is-Segretarju Parlamentari għax-Xogħlijiet Pubbliċi l-Onor. Omar Farrugia, l-Onor. Darren Carabott u l-Onor Stanley Zammit kienu preżenti. L-Onor. Ryan Callus kien preżenti wkoll.


MINUTI

Il-Kumitat qabel li l-Minuti ta’ Laqgħa Nru 19, li saret fl-4 ta’ Ġunju 2025, kellhom ikunu kkonfermati fil-laqgħa li jmiss.


DISKUSSJONI DWAR IL-KUNDIZZJONIJET APPLIKABBLI GĦAT-TRASFERIMENT TA’ PROPRJETÀ LIL FORTINA DEVELOPMENTS LTD

Il-President tal-Kumitat spjega li l-laqgħa tal-Kumitat kienet issejħet fid-dawl tar-rapport bl-isem The Government’s rescission of restrictions on the site of the Fortina Hotel (Dok. 70)  ippubblikat mill-Uffiċċju Nazzjonali tal-Verifika (NAO), liema dokument kien tqiegħed fuq il-Mejda tal-Kamra fis-seduta tal-15 ta’ Settembru 2025 u saret diskussjoni dwaru fl-istess seduta.

Fuq proposta tal-President tal-Kumitat, il-Kumitat qabel li l-Uffiċċju Nazzjonali tal-Verifika kellu jgħaddilu d-dokumentazzjoni li ssemmiet fir-rapport u li l-Kumitat qatt ma kellu f’idejh, ċjoè rapport ta’ evalwazzjoni li kien ikkummissjonat miċ-Chairman tal-Bord tal-Gvernaturi tal-Awtorità tal-Artijiet u r-rapport li kien ikkummissjona l-Uffiċċju Nazzjonali tal-Verifika. Barra minn hekk l-NAO kellu jibgħat kull dokumentazzjoni oħra li jħoss li tista’ tkun utli fid-diskussjoni fuq dan is-suġġett. 

Bil-permess tal-Kumitat, is-Sur Noel Camilleri, Deputat Awditur Ġenerali, ħa sehem fid-diskussjoni.

Id-Deputat Awditur Ġenerali informa lill-Kumitat li d-dokumentazzjoni mitluba kienet se tintbagħat lill-Kumitat mingħajr dewmien.

Il-Kumitat qabel ukoll li fil-laqgħa li jmiss, li kellha ssir fis-6 ta’ Ottubru 2025, l-Awditur Ġenerali kellu jagħmel preżentazzjoni lill-Kumitat dwar id-dokumentazzjoni li tkun intbagħtet u jirrispondi xi mistoqsijiet li jista’ jkun hemm mill-membri tal-Kumitat.

Fuq il-punt imqajjem mill-Onor. Darren Carabott dwar jekk il-materja għandhiex tkun riferuta lill-Kumitat Permanenti dwar il-Kontijiet Pubbliċi, il-Kumitat qabel li deċiżjoni dwar kif l-aħjar li jiġi stradat ix-xogħol f’dan ir-rigward kellha tittieħed fil-laqgħa li jmiss.


Fit-3.29 p.m. il-Kumitat ġie aġġornat għas-6 ta’ Ottubru 2025 f’ħin u b’aġenda li kellhom jiġu kkomunikati aktar tard.

